
HADIAHKANMU
SEBATANG POKOK BELIMBING

Penulis : Ting Yun

Penterjemah : Pak Ow

YB Yang menanam pokok belimbing sebatang itu dengan penuh jagaan.

Pokok belimbing yang tunggal di pekarangan rumahnya itu kelihatan tak bermaya, kecut dan
kekeringan; dahan dan daunnya kekuningan dan jarang-jarang. Sungguhpun telah ditanam tiga
tahun, tetapi tak pernah berbunga sekuntum, berbuah sekali.

Justeru itu, tiga tahun kebelakangan ini dia berasa kecewa sahaja.

Tiba-tiba isteri YHB Yang menyerbu masuk ke halaman. Pakaian dan gayanya menampakkan
mewah serta bahagia.

“Mengapa kau masih tak mahu lagi tebangkan pokok belimbing vang bakanya buruk ni ?”
Katanya semasa bersua.

YB Yang tercengang, berhenti menyiram dan mengeluh.

- Isterinya bukan berasal daripada Kampung Sinchi, memang tak sedar akan keistimewaan
pokok belimbing itu yang mengandungi hubungan kesaudaraan ketat dan tidak dapat dipisahkan.

Ia juga tak faham di antara tanah hitam subur itu dengan pokok belimbing ada sandaran
perfu-memerlu bagaikan aur dengan tebing.

Isteri Yang terus merungut: “Tak cantik’ macam pokok bunga atau borigsai, tak berbuah,
sedikit nilai kewangan pun tiada. Lagi mahu buang masa untuk membaja, menyiram, buat kerja
sia-Sia Saja ..ovveenennn, ¥

-- Sehingga akhir hayat, ia masih tak tahu perasaan anak-anak petani Kampung Sinchi
betapa ghairah pada pokok belimbing.

YB Yang ialah salah seorang anak buah Kampung Sinchi. Dia tetap tidak lupa suatu peristiwa
pada masa ia muda-muda lagi: Ayah, ibu, kakak dan orang-orang kampung berkumpul di padang
dewan awam, mengang}aat tangan dan menyorak terhadap wakil rakyat kawasan ini, meminta supaya

pelombong-pelombong jangan tebangkan pokok-pokok belimbing yang mereka membanting tulang
menanam itu, jangan menghalau mereka keluar dari tanah dan rumah mereka .................... .

Dia kurang faham rayuan orang-orang kampung, dia hendak cabut dari kelompok orang ramai
itu dan pergi menangkap kunang-kunang. Tetapi tangannya ditangkap kuat-kuat oleh Ah Tong --
budak yang lebih tua dua tahun dari dia -- tak bagi dia cabut. Memaksanya berdiri berganting bahu
dengan orang-orang kampung.

Itulah suatu malam yang bergolak ................... ¢

.. Tiga pulub tahun kemudian, satu lagi malam bergolak, keadaan semua serupa dahulu,
orang-orang kampung padat-padat berhimpun di padang dewan awam, wajah petani-petani belimbing
begitu hitam dan kasar, mereka berazam berjuang habis-habisan. Ah Tong juga berpeluh dan
berganting bahu di dalam jkelompok orang-orang kampung. Hanya dia sahaja -- YB Yang, telah
berdiri segak di depan mimbar.

YB Yang mengayun-ayunkan tangannya supaya orang ramai bertenang, dia mula berucap:

“Saudara-saudari saya hormati, seperti saudara-saudari, saya juga seorang anak petani di
Kampung Sinchi ini, datuk saya dan ayah saya juga telah bertitik peluh dan tumpah darah di atas
tanah ini ...... 7

Tepukan hebat.

“ Tiga puluh tahun dahulu, umur saya lapan tahun, saya telah berganting bahu bersama-
sama saudara-saudari untuk menentang pelombong-pelombong yang hendak mencerobohi tanah
kita. Tiga puluh tahun kemudian, pada hari ini, saya berikrar berdiri bersama-sama saudara-saudari
dalam satu barisan. Walau siapapun -- pemaju-pemaju perumahan termasuk Syarikat Pemaju
Pelancongan Sin Tian Tee -- jangan harap mengusir kita, menebangkan sebatang pokok belimbing
kita di Kampung Sinchi ini. ”

Tepukan berpanjangkan, wajah petani-petani yang hitam dan ikhlas itu, menunjukkan penuh
sentimen dan ghairah.

YB Yang melihat wajah yang sedemikian, dia menahankan golakan sentiment di dalam
sanubarinya terus berucap :

* Tetapi, saudara-saudari mesti bertenang, jangan bodoh menunjuk perasaan dan mengambil
tindakan kekerasan, kerana negara kita adalah sebuah negara demokrasi dan mematuhi undang-
undang. Percavalah kepada saya, dengan sedaya upaya saya akan berjuang di dalam dewan untuk
mencapai satu formula penyelesaian yang berpatutan 2

Akhirnya YB Yang tamatkan ucapannya dalam suasana penuh keyakinan serta tepukan hebat.
Ahli-ahli jawatankuasa kampung pimpinan Ah Tong berturut-turut berjabat tangan dengan YB Yang;
dengan penuh gembira mereka menghadiahkan sebatang benih belimbing kepada dia

-- Benih belimbing itu kelihatan ranting segar dan daun hijau, berdiri tegak, berlumuran
tanah yang harum, suci serta subur.

Isteri Yang masih berungut-rungut, mendesak YB Yang.

“ Kau ni, masih buang masa lagi pada tanaman itu, gelanggang lumba kuda Pekan Sinchi
(kampung) menantikan kita tiba untuk merasmikan pembukaannya, ” lihat jam tangan, “ dah hampir
pukul sepuluh, kenapa setiausaha Lin belum mari lagi ? ”

Terpaksalah YB Yang tinggalkan penggaruk dan pokok belimbing membangun.

Kini, kelihatan setiausaha Lin datang bergopoh-gapah.

“ YB Yang, Puan Yang kereta telah bersedia. ” sambil menghulurkan sekotak kad nama
kepada Puan Yang, “ Puan Yang, kad nama Puan baru siap, saya segera membawa mari. Adakah

rekaan ini memuaskan ? ”

“ Oh, rekaan bagus, sangat indah! ”

Puan Yang mengambil sekeping, atas kad nama itu tertulis:

“ Pengurus Syarikat Pemaju Pelancongan Sin Tian Tee ................ <

Tiga tahun kemudian, Pekan Sinchi (kampung) tidak lagi kelihatan kesan tanaman belimbing.
Tapak itu telah menjadi kawasan perumahan mewah padang golf, tasik tiruan dan gelanggang

lumba kuda yang terkenal.

Pokok belimbing itu tetap tak berbuah. Sebaliknya Syarikat Pemaju Pelancongan Sin Tian Tee
berhasil kewangan berlibat ganda .................. Timbullah senyum simpul di muka YB Yang, tidak
lagi teringat pokok belimbing itu, dengan kuat sekali dicabutnya.

